
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ՀԱՆՐԱԳՐԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
1. «Հանրագրերի մասին» 2017 թվականի դեկտեմբերի 21-ի ՀՕ-15-Ն օրենքի (այսուհետ՝ Օրենք) 6-րդ հոդվածի 1-ին մասի 7-րդ կետը շարադրել հետևյալ խմբագրությամբ.
«7) հանրագիր ներկայացնող անձի առաջարկը և դրա հիմնավորումը, որը պետք է տեղեկատվություն պարունակի այն իրավիճակի մասին, որի կապակցությամբ անհրաժեշտություն է առաջացել ներկայացնել տվյալ առաջարկը, առաջարկի ներկայացման նպատակների և ակնկալվող արդյունքի մասին:»:
  
1. Օրենքի 7-րդ հոդվածում՝
1) 1-ին մասը լրացնել նոր նախադասությամբ՝ հետևյալ բովանդակությամբ.
«1. Հանրագրի գրանցումը և հրապարակումն իրականացվում է տվյալ մարմնի փաստաթղթաշրջանառությունն ապահովող համապատասխան ստորաբաժանման կողմից:»: 
2) Լրացնել նոր՝ 1.1-ին մաս՝ հետևյալ բովանդակությամբ.
«1.1. Հանրագրի քննարկումն իրականացվում է դրանով առաջադրված հարցերի շրջանակում մասնագիտական ուղղվածություն ունեցող իրավասու ստորաբաժանման կողմից:»:

1. Oրենքի 14-րդ հոդվածը լրացնել նոր՝ 4-րդ մասով՝ հետևյալ բովանդակությամբ.
«4. Այն դեպքում, երբ վարչապետի աշխատակազմի կողմից իրավասու նախարարություն է վերահասցեագրվում հանրագիր՝ ներկայացված անձի կողմից, որը միաժամանակ նույն հարցի վերաբերյալ առանձին հանրագրով դիմել էր նաև տվյալ նախարարություն, ապա հանրագիր ներկայացրած անձի կողմից տվյալ նախարարությանն ուղղված հանրագրի գրանցումը և հրապարակումն ապահովում է նախարարությունը, իսկ վերահասցեագրված հանրագրի գրանցումը և հրապարակումն իրականացվում է վարչապետի աշխատակազմի կողմից՝ սույն հոդվածի 1-ին մասով նախատեսված կարգով:»:
   
1. Եզրափակիչ մաս և անցումային դրույթներ
1. Սույն օրենքն ուժի մեջ է մտնում պաշտոնական հրապարակման պահից մեկ ամիս հետո: 
[bookmark: _GoBack]2. Սույն օրենքից բխող ենթաօրենսդրական նորմատիվ իրավական ակտն ընդունվում է սույն օրենքի ուժի մեջ մտնելուց հետո եռամսյա ժամկետում:

